
ᐅᖃᐅᓯᒃᓴᖅ ᐅᑯᓇᙵᑦ… 
ᐆᒻᒪᖁᑎᓄᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 
ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᓯᒪᓕᖅᑐᑦ ᑐᒃᓯᕋᐅᑎᒥᒃ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ $3.70 ᐊᑕᐅᓯᕐᒧᑦ kWh 
ᐅᖅᓱᐊᓗᖕᒧᑦ ᐊᑭᖓᓄᑦ ᓱᕐᕋᔾᔭᐃᒃᑯᑎᒧᑦ ᑮᓇᐅᔭᓂᒃ, ᐱᒋᐊᕐᓗᒍ ᐊᐃᕆᓕ 
1, 2024 ᓯᑎᐱᕆ 30, 2024-ᒧᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ ᑐᓂᓯᓚᐅᖅᐳᖅ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 
ᑲᑎᒪᔨᖏᓐᓄᑦ ᑐᒃᓯᕋᐅᑎᒥᒃ ᒫᑦᓯ 14, 2024−ᖑᑎᓪᓗᒍ, 
ᕿᒥᕐᕈᔭᐅᔪᒃᓴᐅᑕᐅᓪᓗᑎᒃ ᐱᖁᔨᕗᖔᓕᐅᓛᕐᓗᑎᒡᓗ. ᐊᑭᑦᑐᕆ -
ᐊᒃᑲᓐᓂᖁᓗᒍ ᒪᓕᖁᓪᓗᒋᓪᓗ ᐋᖅᑭᒃᑕᐅᓯᒪᔪᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ 
ᓱᕐᕋᔾᔭᐃᒃᑯᑎᒧᑦ ᑮᓇᐅᔭᓄᑦ, ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 
ᐊᖏᖅᑕᐅᖁᔨ ᓚᐅᖅᐳᑦ ᐊᑐᖅᑕᐅᓚᐅᑲᖕᓂᐊᖅᑐᒥᒃ ᕿᒥᕐᕈᔭᐅᑦᑎᐊᓚᐅᕐᓗᓂ 
ᐱᐊᓂᒃᑕᐅᓛᕐᓗ ᓂ ᔫᓂ 12, 2024−ᒥ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᑦ ᐃᓚᓕᐅᔾᔭᐅᑲᐅᑎᒋᓲᖑᕗᑦ 
ᑕᖅᑭᑕᒫᑦ ᐆᒻᒪᖅᑯ ᑎᓄᑦ ᐊᑭᓕᒐᒃᓴᓄᑦ ᐊᑭᓕᖅᓱᐃᔪᓪᓗ ᑕᑕᑎᕆᐊᓕᖕᒥᒃ 
ᑎᑎᕋᕆᐊᖃᙱᖦᖢᑎᒃ.   
ᐊᔾᔨᖓᓂᑦ ᑐᒃᓯᕋᐅᑎᒥᑦ ᓴᖅᑭᔮᖅᑐᑦ ᐆᒻᒪᖅᑯᑎᓕᕆᔨᒃᑯᑦ ᐃᑭᐊᖅᑭᕕᐊᓂᑦ 
ᐅᕙᓂ www.qec.nu.ca ᐊᑐᐃᓐᓇᐅᓪᓗᓂᓗ ᑐᒃᓯᕋᕈᕕᐅᒃ ᐆᒻᒪᖅᑯᑎᑦ 
ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᓄᑦ ᐅᕝᕙᓘᓐᓃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑎᒥᖁᑖᓄᑦ. 
ᑎᑎᕋᖅᓯᒪᔪᑦ ᑐᒃᓯᕋᐅᑎᑦ ᐱᔾᔪᑎᓖᑦ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑎᒧᑦ 
ᐋᖅᑭᒃᑕᐅᔪᓐᓇᖅᑐᑦ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ. 

ᑭᖑᓪᓕᖅᐹᖅ ᑎᑎᕋᖅᓯᒪᔪᓂᒃ ᑐᓂᓯᓂᐊᕐᓗᓂ ᐅᓇᐅᕗᖅ 
ᒪᐃ 1, 2024, 5-ᒧᐊᖅᐸᑦ ᐅᓐᓄᒃᓴᒃᑯᑦ (ᑲᓇᖕᓇᒥ). 

ᑎᑎᕋᖅᓯᒪᔪᑦ ᑐᒃᓯᕋᐅᑎᑦ ᐊᐅᓪᓚᖅᑎᑕᐅᔪᓐᓇᖅᑐᑦ ᐅᑯᓄᖓ: 
ᐃᕐᖏᓇᐅᑕ − URRC@gov.nu.ca 
ᑐᕌᕈᑖ − ᑐᑭᒧᐊᒃᑎᑦᑎᔨᒻᒪᕆᒃ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 
ᑲᑎᒪᔨᖏᓐᓄᑦ, ᑎᑎᖅᑲᒃᑯᕕᐊ 1000 ᐃᓂᖓ 200,  
ᐃᖃᓗᐃᑦ, ᓄᓇᕗᑦ X0A 0H0 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᒻᒥᒃᑰᖅᑎᐅᓪᓗᑎᑦ 
ᑲᑎᒪᔨᐅᕗᑦ ᐅᖃᐅᔾᔪᐃᕙᒃᖢᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐆᒻᒪᖅᑯᑎᓄᑦ 
ᐊᑭᒋᔭᒃᓴᖏᓐᓂᑦ ᐆᒻᒪᖅᑯᑎᓂᑦ ᐊᑐᖅᑐᐊᕐᓂᕐᒧᑦ.

